
 

Haitian Creole 

 

Pou Piblikasyon Imedyat: 24 desanm 2012  

 

GOUVÈNÈ CUOMO ANONSE $250 MILYON DOLA POU KÈK PWOJÈ ENÈJI RENOUVLAB POU AJOUTE 

BON KALITE ENÈJI PWÒP SOU OTOWOUT ENÈJI NEW YORK 

 

Finansman pou Kèk Pwojè Enèji Pwòp nan Echèl Mwayen ak Gran Echèl pou Asire Elektrisite  

nan Van, Idwo ak Byomas Toupatou nan Eta a  

 

Jodi a, Gouvènè Andrew M. Cuomo te anonse gen $250 milyon dola ki disponib pou plizyè kalite pwojè 

pwodiksyon enèji renouvlab. Finansman sa a se yon eleman enpòtan nan Pwojè Otowout Enèji Gouvènè 

a k ap modifye ak modènize enfrastrikti enèji New York ki la lontan. 

 

Se New York State Energy Research and Development Authority (NYSERDA) ki administre finansman pou 

pwojè enèji renouvlab sa yo nan Estanda Pòtfolyo Renouvlab (RPS) eta a, epi li vize kèk pwojè 

pwodiksyon kouran elektrik k ap itilize resous van, resous idwo-elektrik, resous solèy, resous byomas 

oswa lòt resous enèjetik ki pwòp. Pwojè yo ap non sèlman ede ogmante pòtfolyo enèji renouvlab Eta a 

men tou y ap ede Eta a redui anprent kabòn li.  

 

Gouvènè Cuomo di konsa, “Pandan Eta New York ap chèche modènize ak amelyore enfrastrikti enèji li, 

enèji renouvlab ap jwe yon menm pi bon wòl nan ofri enèji ki pi bon kalite, efikas ak pwoteje anviwònman 

an. Avèk RPS la, eta a ap envesti nan avni li. Pwojè sa yo ap non sèlman ede divèsifye pòtfolyo enèji 

renouvlab New York, men tou y ap bay opòtinite devlopman ekonomik toupatou nan eta a.” 

 

Y ap bay finansman RPS yon fason konpetitif, avèk benefisyè yo prevwa pou anonse anvan sezon lete 

2013 la. 

 

Francis J. Murray, Prezidan ak Direktè Jeneral NYSERDA, di konsa, “Pwogram RPS te pèmèt Eta New York 

agrandi ekonomi enèji pwòp li lè li atire envestisman prive nan pwojè enèji renouvlab sa yo ki nan echèl 

mwayen ak gran echèl, k ap kreye anpil djòb, epi k ap bay avantaj nan anviwònman an pou kominote 

lokal yo. Angajman Gouvènè Cuomo pou divèsifye pòtfolyo enèji renouvlab eta a mete New York nan 

yon pozisyon kòm premye eta ki konsantre sou sekirite enèji, responsablite pou anviwònman an, ak bon 

devlopman politik enèjetik.” 

Garry Brown, Prezidan Komisyon Sèvis Piblik, di konsa, “Pwodiksyon kouran elektrik nan sous renouvlab 

ap ogmante divèsite enèjetik, epitou l ap ankouraje yon pi bon anviwònman pou nou tout. Devlopman 

resous renouvlab yo, ansanm avèk efò n ap fè pou gen efikasite nan enèji, bay pi bon lespwa nou pou 

mete yon pwen final nan depandans sou konbistib fosil, pou amelyore ekonomi rejyonal yo, pou redui 

lafimen nuizib yo, epitou pou pèmèt nou tout vin gen pi bon kontwòl avni enèjetik nou. Estanda Pòtfolyo 

Renouvlab asire siksè pwogram enèji renouvlab eta a ap kontinye san pwoblèm.”  

 

Pwogram RPS New York te bay anpil siksè nan atire envestisman nan enèji pwòp ak nan divèsifye melanj 

resous nan eta a. Yo prevwa pwogram nan pral bay anpil avantaj ekonomik pou eta a. Nan 20 pwochen 

ane yo, yo prevwa avantaj dirèk nan pwojè y ap egzekite kounye a avèk pwogram RPS ap prèske $2,4 

milya dola, epi yo estime efè pi gwo ekonomi an a plis pase $4,9 milya dola.  

 

Anba pwogram RPS, NYSERDA gen anpil  kontra Main Tier avèk 54 pwodiktè enèji renouvlab a gran 

echèl. Yo prevwa enèji ki pwodui nan pwojè sa yo pral bay ase enèji pwòp pou plis pase 650.000 kay 

chak ane. Pwojè sa yo gen ladan de (2) enstalasyon byomas, 10 operasyon byogaz dechaj, 25 

enstalasyon idwo-elektrik, ak 17 bitasyon ewolyen.  

 

Ou kapab jwenn plis enfòmasyon sou pwogram RPS sou Entènèt nan sitwèb  

www.nyserda.ny.gov/main-tier.  

Ou kapab jwenn plis enfòmasyon sou Pwojè Otowout Enèji sou Entènèt nan sitwèb 

www.NYEnergyHighway.com. 

